
Ұлыстың ұлы күні құтты болсын!

құттықтау

Құрметті аудан тұрғындары,
қадірлі жерлестер! 
 
Баршаңызды күн мен түннің теңелетін, табиғат түлеп, 

жер ана бусанып, адамзатты қуанышқа бөлейтін жылдың 
ғажап мезгілі 22 наурыз, ұлыстың ұлы күнімен шын жүректен 
құттықтаймын!

Наурыз – ықылым заманнан халықпен бірге жасап келе 
жатқан,  ұлттық құндылықтарымыз бен келбетіміздің жарқырап 
көрінетін, қазақы болмысымызды айқындайтын тамаша 
мереке. Атадан балаға тек жақсылығымен жалғасып келе 
жатқан Наурыз мерекесі адамдардың жүрегіне мейірімділік пен 
ізгілік нұрын егіп, адамдар бірін-бірі ескінің жаңарып, жаңаның 
жарқырар күнімен құттықтап, ақ тілектердің ақтарылар күні.

Наурыз табиғаттың жаңаруы мен жасаруы десек, бұл күні 
тал-терек, қызғалдақ пен бәйшешек бүр жарады. 22 наурызда 
күн мен түн теңеліп, қыс пен жаз мәмілеге келгендей болады. 
Жердің тоңы жібіп, тіршілік оянып, топырақтағы дәнге жан 
бітеді.

Халқымыздағы салт бойынша бар жақсыны қонаққа, 
мейрамға сақтайтын әдетіміз. Ұлыстың ұлы күні бар дәмдімізді 
дастарқанға қоямыз, қыстан қалған сүр осы күні қазанға түседі. 
Бар жаңамызды иығымызға ілеміз, өнерімізді ортаға саламыз. 
Осы тұрғыдан алғанда Наурыз жай ғана мереке емес, бұл – 
молшылық мерекесі, бүкіл түркі халқының басын қосатын 
бірлік мерекесі, береке бастауы. Наурызда ренжіген ағайын 
төс түйістіріп, көрісіп, бір-бірімен татуласады. Осы орайда 
Наурызды татулық пен достық мерекесі десек жарасады. 

Мың өліп, мың тірілген тарпаң тағдырлы халқымызды өшіп 
кетуден, жойылып кетуден сақтап, сан ғасырлар бойы жүрегінде 
болашаққа деген үміт отын жағып, парасат биігіне жетелеген 
ұлық мереке баршаңызға құтты болсын!   

Отбастарыңызға  аманшылық, дендеріңізге  саулық  тілеймін. 
Наурыз әрбір шаңыраққа құт-береке, ырысты-несібесін алып 
келсін!

Асқарбек ЕсжАнов,
жалағаш ауданының әкімі

Сайлау – 2023

ҚР Парламенті Мәжілісі мен жер-
гілікті мәслихат депутаттарын сай-
лау науқаны Мемлекеттік әнұранмен 
басталды. Қ.Қазантаев атындағы мә-
де ниет үйі ғимаратында орналасқан 
№128 сайлау учаскесіне азанымен өз 
таңдауын жасауға асыққан жалағаштық 
сайлаушылардың белсенділігі анық 
байқалады. Мемлекеттік әнұран шыр-
қалған бойда сайлаушылар дауыс 
беруді бастап кетті.

Аталған сайлау учаскесінің төра-
ғасы Еркебұлан Жамалатовтың сөзіне 
сүйенсек, мұнда барлығы 1637 сайлау-
шы бар. Саяси науқанда таңғы 7.00-ден 
бастап сайлаушылар белсенді. Түске 
таман келушілердің қатары артпаса, 
бәсеңдеген жоқ.

Айта кетейік, №128 сайлау учаске-
сінде бірінші болып кент тұрғыны 
Нұрлан Мұқашов өз таңдауын жасады.  
Төраға Еркебұлан Сырмағамбетұлы 
алғашқы сайлаушыға бағалы сыйлығын 
табыстады. Сондай-ақ өз таңдауын 
жасауға келген халыққа үлестіретін 
сыйлығы мұнымен шектелмейтінін де 
жасырмады.

Аудан әкімі Асқарбек Есжанов та 
осында келіп, халықпен бірге өз таң-
дауын жасады. Мұнан кейін өңір бас-
шысы Асқарбек Темірбекұлы ау дан 
ор талығында ұйымдастырылған жәр-
мең кеге барып, тауарлар бағасымен та-
нысты.

Айта кетейік, Наурыз мерекесімен 
тұспа-тұс келген саяси науқан Жа-
лағаш ауданында жоғары деңгейде 

өтті. Орталық алаңда бірнеше қара 
үй тігіліп, жергілікті өнерпаздар 
дайындаған концерттік бағдарлама 
да сайлаушыларға, жалпыхалыққа 
көтеріңкі көңіл-күй сыйлады.

Мұнан бөлек аудан орталығында 
ауыл шаруашылығы өнімдерінің жәр-
мең кесі де ұйымдастырылған. Онда 
кү ріш, картоп, қырыққабат, сәбіз, 
пияз, асқабақ сынды 30-ға жуық 
ауыл шаруашылығы өнімдерінің түрі 
нарықтан 15-20 пайызға арзан са ты-
луда. Бас-аяғы жәрмеңкеге 15 млн тең-
гені құрайтын 50 тонна өнім қойыл ған.  

Түске таман сапарымыз Ақсу 
ауылдық округінде жалғасты. Аудан 
іргесіндегі елді мекенде де сайлауға 
өз таңдауын жасауға келген халық 
толастар емес. Бір сөзбен айтқанда, 

Жалағаш жұрты сайлауда
ауызбіршілік танытты

жексенбі. Таңғы сағат 6.40. Редакцияның ұжымы сол күнгі саяси науқанның 
маңыздылығын жақсы біледі. Таң атысымен аудандық басылымның шығармашылық тобы 
сайлау учаскелерінен жедел ақпарат таратудан бұрын бағытын айқындап, бір тобы кентте 
қалса, қалғаны ауылдық елді мекендерге жолға шықты. Ең алдымен кент орталығындағы 
№128 сайлау учаскесіне аялдадық. Біз барғанда сайлаудың әлі басталуына 10 минуттай 
уақыт бар. Төраға Еркебұлан жамалатовтың саяси науқанда тәжірибесі жоқ емес. Бұған 
дейінгі сайлауларда да ешқандай заң бұзушылықтарға жол бермеген Е.сырмағамбетұлы 
еліміз үшін маңызы зор саяси науқанда да сыр алдырған жоқ. 

ауыл тұрғындарының белсенділігі анық 
байқалды.

Айта кетейік, Ақсуда барлығы 991 
сайлаушы бар. Сағат 11.00-ге дейін 
олардың 433-і дауыс беріп үлгерді.

Көпшілікпен бірге өз таңдауын жаса-
ғандар қатарында Ұлмекен Қапа нова 
да бар. Ауыл тұрғыны сая си науқанда 
дауыс беру арқылы ауылының, 
ауданның, аймақтың, қала берді 
еліміздің жарқын болашағын құруға өз 
үлесін қосқанына сенеді.

– Бүгін елмен бірге мен де өз 
таңдауымды жасадым. Жергілікті ба-
сы лымдардан кандидаттардың сай-
лауалды бағдарламаларымен таны-
сып шықтым. Енді алдағы уақытта 
соның барлығы жүзеге асып, өңіріміз 
өркендеп, еліміз дами берсін деймін. 
Сайлау жоғары деңгейде өтуде. Бұған 
дейінгі саяси науқанның ешқайсысынан 
шет қалған емеспін. Елдің болашағына 
алаңдайтын кез келген адам сайлауда 
белсенді болуы керек, – дейді Ұлмекен 
Бақытжанқызы.

Ауылдан шыққан бойда Жалағаш 
кентіне қайта оралдық. Әрине барлық 
сайлау учаскесін аралап, ол жерден 
жедел ақпарат тарату оңай емес, бірақ 
редакцияның тілшілер тобы мейлінше 
сайлау учаскелерінің барлығын қамтуға 
тырысты. 

Ғимарат алды ұлттық нақышта бе-
зендіріліп, киіз үй тігіліп, тіпті балаларға 
арналған батут құрылды. Ақ түйенің 
қарны жарылып, Жер-Ана бусанып, 
тіршілікке жан бітірген Ұлыстың Ұлы 
күнін тойлауға жиылған жұрт қазақы 
құндылықтарымызды тағы бір ұлықтап, 
ұлттық спорт түрлерінен өткен сайысқа 
да қанықты. Мерекелік шарада аудандық 
мәдениет және спорт бөлімінің басшысы 
Ш.Қалыбаев аудандағы аталған саланың 
дамуына үлес қосып отырған ұжымға, 
спорт саңлақтарына алғыс білдіріп, 
Ұлыстың Ұлы күнімен құттықтады. 

– Бәріңізді Жер-Ананың түлеп, 
табиғаттың жаңаруымен тұспа-тұс ке-
летін Наурыз мерекесімен шын жү ректен 
құттықтаймын. Тәуелсіз мемле кетіміздің 
қалыптасуымен бірге жаң ғыр ған наурыз 

мейрамы көпұлтты Қазақстан халқы 
үшін сүйікті мерекеге айналып, бірлік 
пен ынтымақтың, саяси тұрақтылықтың 
нығаюының негізі болды. Бұл күн мен 
түннің теңелген күні, молшылықтың 
мерекесі елімізге береке, байлығын ала 
келсін. Қазақтың салт-дәстүрі мен әдет-
ғұрпы, ұлттық ерекшелігі айқындалатын 
бұл мейрамды жыл сайын асыға күтеміз. 
Бір-бірімізге ақ тілек тілеп, ұлыс оң 
болсын, ақ мол болсын, қайда барсаң 
жол болсын деп, алдағы келер күндерден 
ырыс пен молшылық, береке-бірлік, 
татулық пен шынайы мейірімділіктің 
ыстық ықыласын ақтаратын да осы 
– Наурыз мейрамы, – деген бөлім 
басшысы Шарабан Мақсұтұлы 
қашаннан халқымыз күн мен түннің 
теңелгенін жақсылыққа жорығанын 

атап өтті. Мұнан бөлек «Наркескен» 
спорт клубының директоры Ғалымжан 
Ержанов және бөлім басшысының 
орынбасары Еркебұлан Жамалатов та 
Наурыз мерекесімен құттықтап, ұйым-
дастырылған шараның маңызы зор 
екенін атап өтті. 

Жалпы, Наурыз мейрамы ежелден 
жаңару мен жасампаздықтың, ырыс 
пен берекенің арқауы болған. Көктің 
тынысын тыңдап, жердің тамырын 
басқан, тұрмыс-тіршілігін табиғатпен 
байланыстырған халқымыз наурызды 
жақсылықтың бастауы деп білген. Сол 
сияқты наркескендіктер ұйымдастырған 
шара өзгеден ерек, нағыз қазақы салт-
дәстүрді, құндылықтар мен берекелі 
тұрмысымызды көз алдымызға 
әкелді. Тігілген киіз үй, жанында мей-

мандарға наурыз көже ұсынған қыз-
келіншектер, азан-қазан көрініс, мәз-
мейрам болған балалар, бәрі-бәрі 
жан дүниемізді жадыратып қоя берді. 
Меймандардың құттықтау сөзінен соң 
дастарханнан дәм татып, ұлттық спорт 
түрлерінен ұйымдастырылған сайысты 
тамашаладық. Мұнда жас спортшылар, 
балалар гір тасын көтеру, арқан 
тарту, ләңгі тебу мен қол күресуден 
сынға түсіп, кіл мықтының ішінен 
шын мықтыны анықтады. Ойынның 
барлығы да тартысты өтіп, соңында оза 
шапқан дарабоздарға түрлі дәрежедегі 
дипломдар мен қаржылай сыйлықтар 
табысталды. 

Жиылған жұртшылық тіршілік жаңа-
рып, жақсылыққа бастайтын Ұлыстың 
Ұлы күнінің көжесінен де ауыз тиіп, 
ұлттық ойындарға да куә болды. Қазан 
асылып, ұлттық дәм наурыз көжеден де 
дәм татты. Мұнан кейін мереке Аққұм 
ауылында жалғасты.

нұр нАУАн

Наурыз – жаңару мен жаңғырудың бастауы

Бірнеше күннен бері жалағаштықтар Әз-наурызды сән-салтанатымен атап өтуде. Амал мерекесінен бері 
орталық алаңда мерекелік шаралар ұйымдастырылып, аудан тұрғындары наурыз көжеден дәм татса, жергілікті 
өнерпаздар ұмыт қалып бара жатқан салт-дәстүрлерімізді қойылымдарына арқау етіп, қайта жаңғыртты. Енді 
міне, аудандық мәдениет және спорт бөліміне қарасты «наркескен» спорт клубының ұжымы Ұлыстың Ұлы күнін 
тойлады. Дүбірлі тойға біз де барып, дәстүрлі құндылықтарымызбен сусындап қайттық.

«Байтақ» партиясының жетекшісі Азаматхан 
Әміртаев наурыздың 19-ы күні экзит-полл қорытындысы 
жарияланғаннан кейін мәлімдеме жасады. Ол Парламентке 
өтпесе де, «Байтақ» партиясы ұсынылған бағдарлама 
бойынша өз бетімен жұмыс істей беретінін жеткізді. 

Айта кетейік, кешегі сайлауда Қазақстандықтардың 3,65 
пайызы барлығына қарсы дауыс берген. Негізінен саяси 
науқанға барлығы 6 млн 521 860 қазақстандық дауыс берген. 

Мәжіліс сайлауына жеті саяси партия жіберілген. ОСК мен 
аумақтық сайлау комиссияларында барлығы 12 451 кандидат 
тіркелген болатын.

“жж” ақпарат

Алдын ала жүргізілген exit-poll 
қорытындысы бойынша Мәжіліске алты 
партия өтті. олардың қатарында «Amanat» 
партиясы (53,33%), «Ауыл» халықтық-
демократиялық патриоттық партиясы 
(11,26%), «Ақ жол» демократиялық партиясы 
(8,87%), Қазақстан халық партиясы (6,93%), 
Республикалық партия (8,33%), жалпыұлттық 
социал-демократиялық партиясы (5,12%) 
бар. Ал «Байтақ» жасыл партиясы өте алмай 
қалды. ол ең аз дауыс (2,51%) жинады.

Мәжіліске қай партия өтті?

келгенім сондықтан. Олар осы бастан мемлекет 
болашағына селқос қараудан ада болғаны 
дұрыс. Кез келген дүниеге терең үңілуіміз 
керек. Мұның ел болашағы үшін маңызы 
не? Міне, алдымен осы сауалдың салмағын 
сезінген адам ғана сайлауда өз таңдауын 
жасайды. Өзім бұл саяси науқанның мемлекет 
болашағы үшін аса маңызға ие екенін жақсы 
білемін. Сондықтан отбасыммен келіп таңдау 
жасадық, – дейді қазыналы қария.

Айта кетейік, бүгінгі саяси науқанға 
отбасымен келген ауылдағы ақсақалдар 
мұнымен шектелмеді. Аламесектегі Абдрасулла 
Абдалиев, Сүлеймен Тұрсынбаев, Сайлан 
Дүйсенов пен Әлтай Пірманов сынды қариялар 
да сайлауда балалары және немерелерімен 
келіп, өз таңдауын жасады. 

Батыр аналар да ортақ істе 
белсенді болды

Бұл сайлаудың қазақстандықтар үшін 
маңызын жоғарыда айттық. Өйткені бұл күн 
халық қалаулыларына жауапкершілік жүгін 
артатын күн еді. Бұл тұста жалағаштықтар да 
бірліктің үлгісін көрсетіп, ертелетіп өздеріне 
қарасты участіктерге келіп, елге ортақ істен шет 
қалмады. Біз табан тіреген Еңбектегі сайлау 
округінің жұмысы да қарқын алған болатын.

Еңсе тіктеген елді мекендегі жұрт Ұлыстың 
Ұлы күнімен тұспа-тұс келген саяси науқанды 
ерекше көңіл-күймен қарсы алды. Әсіресе 
таңдау жасап, ел ісіне атсалысуға асыққан бір 
топ алтынқұрсақты ана көрген көзді сүйсіндірді. 
Отыз жылдық тарихы бар «Батыр аналар» 
ансамблінің әрбір мүшесі таңдауының маңызды 
екенін жақсы біледі. «Ел ертеңі үшін жасалған 
әр істе тек бірлік керек» деген ақжаулық иелері 
ізгі тілектерін жаудырды.

«Біз жас емеспіз, бірақ қазақ халқының 
ертеңі үшін, тәуелсіз еліміздің мәңгілік 
болуына әрбіріміздің қосар үлесіміз бар екенін 
білеміз. Саяси науқанның маңыздылығын 
ескергендіктен, барлығымыз бірге дауыс 
беруге келдік. Алдағы уақытта депутат болып 
сайланатын азаматтардың барлығы да ел 
мүддесіне жұмыс істейді деп сенеміз. Мақсат, 
абырой ортақ болса, кез келген белесті 
бағындыруға болады. Бұл жолда тек қана 
сәттілік тілейміз» дейді алтынқұрсақты аналар. 

Иә, төлөнерді дәріптеп, қазақы салт-
дәстүрімізді насихаттап жүрген аналар 
ансамблінің аудандағы алар орны ерекше. 
Әсіресе мәдениет саласының көшілгері 
болуына үлкен үлес қосты. Қазіргі таңда 14 
ана “батыр аналардың” осы жолдағы жұмысын 
жандандырып, өнерді өрге сүйреді. 

Айта кетейік, бірнеше жыл бұрын батыр 
ана, ақжаулықты әжелер эстафетасын аталған 
ауылдың жас 16 батыр анасына  табыс етті. 
Батыр аналардың жолын жалғастыруды мақсат 
еткен жас аналардан құралған ансамбль 
бүгінде өскелең ұрпақты ұлттық үрдісте 
тәрбиелеу, халыққа қызмет көрсету, ұрпаққа 
үлгі-өнеге қалдыру жолында аянбай тер төгіп 
келеді. Аналар ізін жалғаған алтынқұрсақты 
жас аналар да саяси науқаннан шет қалмады. 
Анасын ардақтаған ауылдағы тындырымды 
тірлікке, бірлігі жарасқан берекелі өміріне біз 
де сүйсініп қайттық.

Айта кету керек, Еңбектегі сайлау 
учаскесіне батыр аналармен қатар жастар да, 
орта буын өкілдері де белсенділік танытып, 
халық қалаулыларын таңдауға асықты. 
«Саяси науқан жоғары деңгейде өтуде. Көріп 
отырсыздар, халықтың қарасы көп. Елдің 
болашағына бейжай қарамағандықтан осы 
науқанда әр тұрғын өз таңдауын жасады деп 
ойлаймын. Мен де дауыс бердім. Ел ісін жүзеге 
асыруда атқа қонатын қай азамат болса да 
лайықты түрде жұмыс істейді деп есептеймін. 
Алдағы уақытта ауқымды істер мен жарқын 
жобалар қолға алынатынына сенімдімін» дейді 
ауыл тұрғыны. 

Иә, расымен біз аялдаған елді мекендерде 
бейқам жүрген ешкімді көрмедік. Елдің 
барлығы учаскелерге асығып, таңдау жасаса, 
енді бірі Ұлыстың Ұлы күнін атап өтуде. 
Қазақтың ұлық мерекесімен қатар өткен саяси 
науқанда да сайлаушылар ұлттық киімде, сән-
салтанатымен бой көрсетіп, мерекелік көңіл-
күймен тарқасып жатты. 

Жалпы, ел алдындағы азаматтық борыш 
таңдау жасаумен шектелмейді. Енді таңдау-
лылардың өз міндетін тиісті деңгейде атқаруы 
тұр. Өйткені жауапкершілік жүгі ауыр деген 
сөз бар. Халықтың сенімін арқалау бәрінен 
қымбат. Ел болашағы жарқын, келешегі кемел 
болатынына кәміл сенеміз.

Осылайша сайлау кешкі сағат 20.00-де өз 
мәресіне жетті. Саяси науқанның абыроймен, 
ауызбіршілікпен өтуіне өңіріміздің әрбір 
азаматы жұмыла атсалысты деп айта аламыз. 
Редакция ұжымы да саяси науқан аяқталғанша 
сайлау учаскелерінде жүріп, өңір халқына 
сайлау барысын ақпараттандырды. Ендігі 
жерде сенім артқан кандидаттар елдің ертеңіне 
еңбек етіп, тәуелсіз Қазақстанның болашағы 
жарқын болсын дейміз.

Айта кетейік, кешегі саяси науқанға 
Қызылорда облысы халқының қатысу деңгейі 
67,21 пайызды құрап, республика бойынша көш 
бастады. Бұл тұтас аймақ жұртының мемлекет 
болашағына расында бейжай қарамайтынын 
аңғартса керек.

Кенжетай ҚАЙРАҚБАЕв,
жандос жАЗКЕн,

нұржамила АЛМАсҚЫЗЫ

Қоғам

Әл-фараби атындағы №201 мектеп-
лицейі ғимаратына келген жалағаштықтардың 
көптігінен әлі де аудан жұртының бұл сайлауда 
белсенділігі басылмағанын аңғару қиын 
емес. Білім ошағында №131 сайлау учаскесі 
орналасқан. Төраға Ғабит Ерболұлы таңғы 
сағат 7.00-ден халықтың мұнда көптеп келіп 
жатқанын айтады. Ал байқаушы Жансая Теңел 
сайлау учаскесі жұмысын аяқтағанша ешқандай 
заң бұзушылықтар орын алмағанын айтады. 

– Өзім аталған сайлау учаскесінде 
байқаушымын. Расында халықтың саяси 
науқанда белсенділігі анық байқалады. Әрине 
мемлекет болашағына бейжай қарамайтын 
кез келген адам сайлаудан шет қалмауы тиіс. 
Ешқандай заң бұзушылықтар орын алған жоқ. 
Сайлаудың әділ, таза өтуіне күш салып жүрген 
комиссия мүшелерінің де жұмысы көкейге 
қонымды, – дейді байқаушы Ж.Теңел.

Сейсенбаевтар отбасы да бұл сайлаудың 
маңыздылығын жақсы біледі. Дәл сол күні отау 
құрған жастар болашақ үшін және өздерінің 
келешегі үшін бірге шешім қабылдап, өз 
таңдауын жасады. 

– Бүгін мемлекетім үшін де, отбасым үшін 
де маңызды күн болып тұр. Саяси науқан 
қарсаңында аяулы жарыммен шаңырақ 
көтердім. Қазір тойға қызу дайындық үстіндеміз. 
Алайда елдің болашағы бәрінен маңызды. 
Сондықтан ірілі-ұсақты шаруамызды ысырып 
қойып, аяулы жарыммен бірге өз таңдауымды 
жасадым. Бұл сайлаудан үлкен үміт күтемін. Ел 
ішінде тұралаған мәселелер шешімін тауып, 
жарқын болашаққа нық қадам басатынымызға 
сенемін. Мемлекет басшысы айтқан жаңа 
Қазақстанды бірге құрайық, – дейді Бекзат 
Сейсенбаев.

Кенттегі барлық сайлау учаскесіндегі 
жағдай осындай, таңнан кешке дейін 
жалағаштықтардың белсенділігі басылған 
жоқ десек, артық айтқанымыз болмас. 
Бұл байқаушы Жансая Теңел айтқандай, 
жалағаштықтардың мемлекет болашағына 
бейжай қарамайтынын аңғартса керек.     

Шаруашылық ұжымының үлгілі ісі

Тілшілік тіршілікпен ауылдық елді 
мекендерге де жолға шықтық. Таң ауылындағы 
№136 сайлау учаскесі таңғы сағат 7.00-де 
Мемлекеттік Әнұранмен және байқаушылардың 
қатысуымен ашылды. Таң атысымен Таңда 
сайлау емес, тура бір Наурыз мерекесі 
өтетіндей көрінді. Мерекемен тұспа-тұс 
келгесін бе, халықтың қарасы көп болды. Ауыл 
ақсақалдары балалары, немерелерімен бірге 
келіп, өз таңдауын жасауға асыққан. 

Ауыл тұрғыны Сегізбаев Көшкенбай 
ауладағы тіршілігін кейінге қойып, ең бірінші 
өз таңдауын жасады. Ауылдағы ағайынның да 
саяси науқанда белсенділігі жоғары. Таңдағы 
ағайынның бұлай белсенділік танытуы тегін 
емес. Өйткені елдің, ауданның, ауылдың дамуы 
үшін өтіп жатқан саяси науқанның маңызы зор 
екенін әрбір тұрғын жақсы біледі. Сағат 9.30 
шамасында сайлау учаскесіне «Таң ЛТД» ЖШС 
ұжымы өз таңдауын жасауға келді. Бүтін бір 
ұжымның ауызбіршілікпен науқанға атсалысуы, 
саяси науқанның маңыздылығын одан бетер 
аша түсті.

– Барлығымыз еліміз үшін маңызы зор 
саяси науқанда дауыс бердік. Еліміз әрі 
қарай дамуы үшін сайлаудың маңызы зор. 
Бұл тұрғыда Қазақстан азаматы ретінде 
бәріміздің қатысуымыз маңызды деп 
ойлаймын. Қазақстанда жаңа сайлау жүйесінің 
еңгізілуі қоғамның саяси жүйесін одан әрі 
демократияландыруға едәуір ықпалын тигізді. 
Мен де Таң ауылының тұрғыны ретінде 
сайлауда белсенділік таныттым. Алдағы 
уақытта халықтың әлеуметтік жағдайы 
жақсарып, ел арасындағы мәселелердің 
шешілетініне сенемін, – дейді «Таң ЛТД» 

ЖШС директорының орынбасары Қылышбек 
Сүлейменов.

Ауылдағы Жарылқасын әже аяғында 
сырқаты болса да, таң атысымен сайлау 
учаскесіне бет алған. Ол ауыл азаматтырының 
маңызды саяси науқанды абыроймен өткізуіне 
ақ тілегін білдіріп, батасын берді. Қарт кісінің 
сайлауда белсенділік танытқанына ауыл халқы 
риза болып, сайлаушыға бағалы сыйлық 
табысталды.  

Иә, расымен барлық аймақта сайлаушылар 
белсенділік танытуда. Бұл сайлаудың 
демократиялық, әділ, таза өтуіне күш салып 
жүрген комиссия мүшелерінің де жұмысы 
көкейге қонымды. Ал шығармашылық топтың 
келесі аялдамасы Мақпалкөл ауылы еді.

Ауылдағы «Ағаш отырғызу» акциясы

Мақпалкөл ауылындағы №142 сайлау 
учаскесі ауыл ақсақалы Қаршыбек Жұмановтың 
ақ батасымен сайлаушылшыларға есігін айқара 

ашты. Бірінші болып ауыл тұрғыны Мөлдір 
Әбжалиева өз таңдауын жасады. Сайлау 
учаскесінің төрағасы Еркін Ембергеновтың 
мәліметінше, ауылда 986 сайлаушы тіркелген. 
Оның 240-ы сағат 9.00-ге дейін дауыс беріп 
үлгерген.

Сайлау учаскесінің маңына жақындай 
бергелі халық санынан ауыл тұрғындарының 
ауызбіршілігі, мақпалкөлдік ағайындар бірлік 
пен бейбітшіліктің қаншалықты қымбат екенін 
жақсы түсінетіні байқалады. Ауылдық мәдениет 
үйінің алдына қара үй тігіліп, сайлауға келген 
азаматтар наурыз көжеден дәм татты. Сондай-
ақ әртүрлі спорттық ойындар ұйымдастырылып, 
ән мен күйден шашу да болды. Тағы бір ерекше 
айта кететіні, Әліби Бекжанов бастаған «Ер-
Әлі» шаруа қожалығының ұжымы бір уақытта 
өз таңдауларын жасады. Ақегіс маусымының 
басталып, тірліктің қызған шағында сайлауға 
уақыт бөліп, белсенділік танытқан ұжым елді 
сүйсіндірді. 

– Байқаймын, халық белсенді. Жастар да 
өз таңдауын жасап, дауыс беруде. Көзбен 
көріп, таңдау жасап, көңілім бір серпілді. Ел 
болашағын айқындайтын саяси науқанға 
атсалысу – азаматтық парызымыз. Бір 
шаңырақ астында өмір сүрген соң, алабөтен 
ойдан аулақ болып, тілекші болуымыз керек. 
Үміткерлердің сайлауалды бағдарламасымен 
де жақсы таныспын. Жалпы, барлығымыздың 
тілегіміз елдің амандығы мен болашағының 
жарқын болуы ғой. Баршаңызды Наурыз 
мейрамымен құттықтап, сәттілік тілеймін – 

дейді шаруашылық төрағасы Әліби Бекжанов.
Мақпалкөлдіктер саяси науқанда тек дауыс 

беріп қана қоймай, мемлекет және қоғам 
қайраткері Т.Жүргеновтың 125 жылдығына 
орай ауыл көлемінде 125 көшет отырғызу 
акциясын өткізіп, сайлаудың көркін қыздырды. 
Оның ішінде терек те, жеміс-жидек те бар. 
Өскелең ұрпаққа тәлім-тәрбие беретін шарада 
ауыл ақсақалдарынан бастап ойын баласына 
дейін бой көрсетті. Елді мекен тұрғындарының 
көктемнің шуақты күнінде ауызбіршілік 
танытқан берекелі тірлігі қоғамға үлгі болары 
сөзсіз.

– «Бабалар еккен шынарды балалар 
саялайды» деген сөз бар. Расымен де саялы 
ағаш егіп, ұрпаққа мирас болатын бұл дәстүр 
өз өміршеңдігін қашан да жойған емес. 
Еліміздің болашағы үшін өтіп жатқан саяси 
науқанда бір қолдан жең, бір жағадан бас 
шығарып, ауылымыздың көркеюіне үлес қосып 
жүрген жерлестеріме ризамын. Мен де таңғы 
шайымды іше сала, қорадағы тірліктерімді 
ыңғайлап, сайлау учаскесіне бетбұрдым. Иә, 
расымен кемел келешекке бастайтын әр істің 
берекелі әрі нәтижелі болары анық. Өйткені 
жақсылықтың қадамы ұзақ, барар жері алыс 
деген сөз бар. Еліміз үшін бүгін маңызды күн. 
Бұл – үлкен мүмкіндік. Сондықтан мұның үлкен 
өзгерістердің бастамасы екеніне сенеміз. Ал 
осындай жауапты кезеңде халық өз таңдауын 
жасаудан құр қалмауы керек. Осындай игі істе 
үлкендердің батасы мен жастардың қолдауы 
болса, оң нәтижелерге жетеріміз анық, – дейді 
ардақты әжеміз Тұрсынай Жәлелова.

Дана халқымыз «Атадан мал қалғанша 
тал қалсын» деген тәмсілді бекер айтпаса 
керек. Әрине қоғамда жасыл-желекті күтіп 
ұстап, көзінің қара шығындай сақтаған жөн. 
Сол ізбен жалғасқан сара жол қазіргі таңда 
мақпалкөлдіктердің де басты ұстанымына 
айналғандай. Ауылдан керемет әсер алған 
шығармашылық топ мерекелік көңіл-күймен 
Мәдениетке жол тартты. 

Ең қарт сайлаушы ақ батасын берді

Елді мекенге кіреберістен ауыл 
тұрғындарының үйлерінен шығып, ауылдық 
мәдениет үйіне асыға жол тартқанын байқап, 
мұндағы белсенділікті бірден түсіндік. Өйткені 
бәрінің мақсаты саяси науқаннан тыс қалмай, 
еліміз үшін маңызды сайлауда дауыс беріп, 
азаматтық позициясын көрсету еді. 

№144 сайлау учаскесі де ауыл ақсақалы Әбзи 
Елемесовтың ақ батасымен сайлаушыларға 
есігін айқара ашты. Ауыл тұрғыны Гүлсім 
Төлегенова өзі қалаған үміткерге дауыс беріп, 
саяси науқанды бастап берген. Сайлау учаскесі 
тарапынан алғашқы дауыс беруші, ең жас, 
егде жастағы сайлаушы, ұйымшыл отбасы, 
ұйымшыл ұжым деген секілді ынталандыру 
сыйлықтары да ұйымдастырылған. Сайлау 
учаскесінің төрағасы Болат Нысанбаевтың 
айтуынша, ауылдық округ бойынша тіркелген 
1083 сайлаушының 363-і сағат 10:00-ге дейін 
өз таңдауын жасаған. Ал мүмкіндігі шектеулі 
азаматтарға жылжымалы сайлау жәшігі де 
қызмет көрсетті.

Бұл жолғы сайлаудың мәні бөлек екенін 
мәдениеттіктер жақсы түсінген-ді. Оған дәлел, 

101 жастағы ең қарт әже Өтеш Маханова да 
саяси науқаннан тыс қалмай, өз таңдауын 
жасады.

– Халық оң өзгерістер мен жаңаша 
бастамалар күтеді. Ел ертеңі үшін мен де өз 
таңдауымды жасадым. Мемлекетімізде тек 
татулық пен бейбітшілік болсын. Еліміз аман, 
жұртымыз тыныш болғай, – деді қарт сайлаушы. 

Дәстүрден жаңылмаған 
көкпаршы ұлдар

Елді мекендердегі қоғамның әрбір мүшесі 
саяси науқаннан тыс қалғысы жоқ, жарқын 
болашақ үшін өз таңдауын жасауға ниетті 
екені белсенділігінен анық байқалды. Соның 
бірі сайлау сайын сарбаздай сап түзеп, бір 
келкі киім үлгісімен үлгілі іс жасауға асығатын 
М.Шәменов ауылының көкпаршылары. Олар 
дәстүрден жаңылмай, өз таңдауларын жасады. 
Ауыл халқы ұлттық ойынымызды ұлықтап, атқа 
қонған азамтарға шексіз алғысын білдірді.

Таңғы сағат 7.00-де басталған ҚР 
Парламенті Мәжілісі және әртүрлі деңгейдегі 
мәслихат депутаттарын сайлауда халықтың 
дауыс беру қарқыны кешке дейін бәсеңдемеді. 
Кенттегі сайлау учаскесіне кешкі сағат 18:30-
да барған сәтімізде сайлау учаскелерінде 
таңдау жасауға мүмкіндігі бар азаматтар әлі 
де дауыс беріп жатты. Мал баққан шаруадан 
қоғам тыныштығын күзеткен азаматтарға 
дейін күндізгі ауысымнан босай сала өздерінің 
сайлау учаскелеріне барып, ел болашағы үшін 

белсенділік танытқанына куә болдық. Әрине 
бұл қоғамдағы әр тұлғаның саяси науқанның 
мән-маңызын терең түсінетінін көрсетті. 

– Мемлекет басшысы Қасым-Жомарт 
Кемелұлының сындарлы саясатын жүзеге 
асыруға атсалысып, халық алдында ел ішіндегі 
мәселесін көтеріп, сөз сабақтауға тәуекел еткен 
үміткерлерге тек сәттілік тілейміз. Халық сеніміне 
ие болып, мәслихат мінберіне өткен депутаттар 
әсіресе ауыл әлеуетіне сергек қарап, еліміздің, 
оның ішінде өңіріміздің өркендеуіне тамшыдай 
болса да үлес қосатынына күмәніміз жоқ. Сол 
себепті барша аудан халқын сайлаға түгел 
барып, бюллетень салуға шақырамыз – деген 
Е.Жүргенбаев  сайлауға келмеген ағайындарға 
үндеу де жасады.

Мәслихат мінберіне 
лайықтылар таңдалған күн

Иә, халық қалаулысы деген атты  арқалаған 
азаматтар мәслихат мінберінде елдің жайын 
хабардар етіп, қордаланған мәселелердің шешу 
жолдарын көтеретіндіктен бұл сайлауға ешкім 
бейжай қарамады. Керісінше халықтың жоғары 
белсенділігі саяси науқанның маңыздылығын 
арттыра түсті.

Бұл күні біздің редакцияның да жұмысы 
қауырт болды. Әріптестерімізбен ауданға 
қарасты елді мекендердегі сайлау учаскелеріне 
жол тарттық. Ерте ауылдық елді мекендердегі 
учаскелерге келіп, ондағы ахуалдан хабардар 
болдық. Қаракеткен ауылындағы №134 сайлау 
учаскесінде таңғы сағат 8.00-де 75 сайлаушы 
дауыс беріпті. Олардың қатарында алғаш рет 
таңдау жасап, ел ісіне үлес қосқан Данияр 
Есқали де бар. 

Данияр биыл кәмелет жасына толып, 
маңызды саяси науқанда өзінің азаматтық 
позициясын танытып, ел болашағы үшін өз 
таңдауын жасауды жөн көріпті. Жас сайлаушы 
Қызылордадағы ЖОО-ның бірінде «Заңгер» 
мамандығы бойынша білім алады. 

– «Ел болашағы – жастардың қолында» деп 
Президентіміз айтқандай, әрбір жастың дауыс 
беруі маңызды. Сол себепті 1 күн демалыста 
оқудан арнайы дауыс беруге ауылыма келдім. 
Саяси науқанда белсенділік таныту мен үшін 
маңызды. Бала күнімде ата-анам мені ылғи 
сайлауға ертіп баратын.  Сондықтан тез 18-
ге толып, ата-анам секілді мен де сайлауға 
қатысып, өз таңдауымды жасауға асығатынмын. 
Міне, енді саяси науқанда ауылдағы ағайынмен 
бірге туған жерімнің болашағы үшін таңдау 
жасадым. Саяси шарадағы ауылдастарымның 
ауызбіршілігін көріп, бойымда мақтаныш сезімі 
оянды. Елімізде амандық, бейбітшілік болсын, – 
дейді Данияр Елеусінұлы.

Мектеп қабырғасында жүргенде оқу 
озаттарының қатарынан табылған жас 
сайлаушы отбасында 3 ағайынды екен, Данияр 
– үлкені. Келешекте оқуын үздік бітіріп, туған 
жері үшін еңбек етуді өзіне мақсат етіп те 
қойыпты. Саяси науқанның маңыздылығын 
ескеріп, ауылына арнайы келіп, ел қатарлы өз 
таңдауын жасаған Даниярдың бұл ісіне біз де 
риза болдық. Қаракеткендегі сайлаушылардың 
қатарында отбасылық сайлаушылар да болды. 
Әйтеуір ешкім тыс қалып жатқанын көрмедік. 

 

нұрмағанбетовтер әулеті 
сайлауда төбе көрсетті

Мұнан соң жұмыс сапарымыз Бұқарбай батыр 
ауылында жалғасты. Аталған елді мекендегі 

сайлау учаскесінде бұқарбайбатырлық 
сайлаушылар белсенді түрде өз таңдауын 
жасады. Олардың қатарында сол елдің 
абыз ақсақалы Қабыланбек Нұрмағанбетов 
те бар. Бір қызығы, ауыл ақсақалы саяси 
науқанға барлық отбасы мүшелерімен 
бірге келіпті. Осындай өнегелі отбасының 
сайлауда төбе көрсетуі де кейінгі жастарға 
үлгі. Нұрмағанбетовтер әулеті Ұлыстың Ұлы 
күнімен тұспа-тұс келген саяси науқанға ұлттық 
киіммен келіп, мерекенің мән-маңызын арттыра 
түсті. Біз аялдаған Бұқарбай батыр ауылында 
ақ түйенің қарны жарылып, тіршілік жаңарып, 
Жер-Ана бусанып, қазақ халқы үшін жыл басы 
саналатын Наурыз мерекесінің де лебі сезіліп 
тұрды. 

– Ел ішінде өте маңызды науқан болып 
жатқанда өз таңдауыңды жасауға асықпау бұл 
азаматтық парызды орындамау деп ойлаймын. 
Мен осы жасыма дейін елдегі елеулі істерден 
тыс қалып не болмаса саяси науқандарда 
бейжай қарап отырмадым. Өйткені мен үшін 
елдің ертеңі маңызды. Жалпы бірлік бар жерде 
тірлік боларын ауылдағы ағайын жақсы біледі. 
Ел ішіндегі мәселелерді ашық айтып, енді оны 
алдағы уақытта мәслихат мінберінде көтергісі 
келетін азаматтарға сенім артуда әр адамның 
таңдауы шешуші рөл атқаратыны даусыз. 
Ал осы сайлауда дауыс жинап, ел сенімін 
арқалайтын азаматқа тек сәттілік тілеймін, – 
деген Қабыланбек атамыз халық таңдаған 
азаматтарға артылатын жауапкершілік жүгінің 
де ауыр екенін жасырмады.

Халықтың жайын ойлайтын, жастардың 
болашағы үшін қам жейтін қазынакеуде 
қарияның бірауыз пікірі, өркениетке тағы бір 
қадам жасалмақ деген салмақты сөзі біздің 
көңілімізге дем беріп, күш-жігерімізді шыңдады. 

Есетбатырлықтар да 
ел ісіне атсалысты

Аламесектік ағайынның да саяси науқанда 
белсенділігі анық байқалды. Ауылдық клуб 
ғимаратында орналасқан сайлау учаскесіне 
жиналған жұрттың қарасы қалың. Бұған дейінгі 
сайлауларда да шалғай ауылдағы жергілікті 
тұрғындардың мемлекет болашағына бейжай 
қарамайтынына бірнеше рет куә болғанбыз. 
Бұл жолы да ауылдағы ағайынның белсенділігі 
жоғары болды. Әрине елдің ертеңі үшін дауыс 
беруге асыққан ауылдағы ағайынның бұл 
қадамын өнегелі іс деп түйдік. Десе де кейінгі 
буынға үлгі болған ерекше жағдай аядай 
ауылдың бірлігін сақтап, елді ынтымаққа 
шақырған аламесектік абыз ақсақалдардың 
балалары және немерелерімен саяси науқанда 
төбе көрсеткені еді.

Ардагер ұстаз Мұрсал Мамытов бүгінгі 
сайлауға балаларымен қоса немерелерін де 
ерте келіпті. Түсінген адамға бұл өнегелі іс екені 
айтпаса да анық. Ауыл мектебінде тарих пәнінен 
сабақ берген ұлағатты ұстаз бұл саяси науқан 
да болашақ үшін бір тарих екенін айтады. 

– Өзім ертеректе тарих пәнінен сабақ бергесін 
бе, барлығын сонымен байланыстырамын. 
Расында бұл күндер де ертең тарих болып 
қалады. Ал тарихты жасайтын тағы да өзіміз. 
Келешек ұрпаққа өнегелі іс қалдыруымыз керек. 
Бүгінгі саяси науқанға немерелерімді де ертіп 

Жалағаш жұрты сайлауда
ауызбіршілік танытты

Ақын Асқар Тоқмағанбетов Қазақстанның 
даму кезеңін сөз етіп, Ұзақ Еспановтың 
шығармасына терең үңіледі. 

Сүйем сені, құшағында өсемін,
Гүлдене түс, шалқып Қазақстаным.
Сені жырлап, сені ән қылып өтемін,
Өзің берген өр қаламды ұстадым. 
Осы шумақты жазарда Асқар Тоқмаған-

бетов Ұзекеңнің көп ойланғанын айтады. 
«Бұл өлеңім мүмкін газетке де шығар. 
Сонда оқып көргендер «Өзің қосқан үлесің 
қанша? Басқаның табысына мақтанғанша, 
өз колхозыңды дұрыста» десе, не демекпін?! 
Онсыз да әр жиналыс сайын «ұялған өлім-
нен бетер» деп ылғи бұғумен, басымды 
мала қайға тығумен қайтамын. Кейбір күндері 
«Өтініш беріп шықсам қайтеді?» деген ойға 
да келемін. Бірақ коммунист, аудандық пар-
тия комитетінің бірінші хатшысы өзі ша қы-
рып алып сөйлеспеді ме? Онда мына Қа зақ-
станның 20 жылдығы атындағы колхоз артта 
қалды. «Осыны көтеріп, алға шығаруға жа-
раса, сен жарар деп саған тоқтадық» де-
генде, «Партия маған сенсе, мен сенімді 
ақ тар мын» дегенім қайда? «Мен басқара 
ал ма  дым, басқа адам жібер» деп айтуға 
қалай ар-ожданым шыдайды деп ойланыпты 
автор.

Біреуден озып, біреуден қалып жүргенде 
1969 жылы екі колхоз бірігіп «Мәдениет» 
совхозы болып қайта құрылды. Ұзақ Еспанов 
сонда директор болып қалып қояды. 

Ұзекең іс басқаруда да, шығармашылыққа 
да бейім болды. Не істесе де мақсатының 
елдің жарқын болашағына бағытталғаны 
анық байқалып тұратын. 

Болғанмен қанша қызық бала күнің,
Жыртығы жөнделмеп ед(і) балағыңның.    
Енді сен ауыр жүкті көтерсін деп, 
Үстіңе артты жүгін жаңа күннің.
Асқар Тоқмағанбетов ағамыз атвордың 

бұл шумақты жазғанда ойланып, толғанғанын 
айтады. Өйткені ол тұста совхозда 700 
жұмысшы, 500-ден аса шаңырақ бар екен. 

«Ұзақ соған сеніп отыр. Сонымен қатар 
ауылдық клуб та, сегіз жылдық мектеп те, 
кең отырып кеңес өткізетін кеңсе де болып 
қалды. Өмірі көрмеген машиналардың да 
басы көріне бастады. Тұрып басатын, жүріп 
басатын комбайн, жалпағынан түсіретін 
жатқа дейсіз бе, желдеткіш, суырғыш, дән 
тасығыш, әйтеуір әр саланың механизімінің 
бәрі дайын. Осының арқасында совхоз 1969 
жылы 2 300 гектардан 42 центнерден орташа 
өнім жиды» дейді Асқар ағамыз 1974 жылғы 
жазбасында.

Журналист Құттыбай Сыдық та Ұзекеңнің 
ауыл шаруашылығына судай сіңіп, тастай 
батқанын жасырмайды. Тастай батып, судай 
сіңбесе, оған Еңбек Ері атағын бермес те еді. 
Ол тұста Қызылорда облысында әрқайсысы 
3,5-4 мың гектардан күріш егіп, гектарынан 
50-55 центнерден өнім жинаған және мем-
лекетке жыл сайын 160-200 мың центнер 
күріш тапсыратын үш-ақ шаруашылық бо-
лыпты. Оның бірі «Тереңөзек» күріш совхозы, 
екінші Н.Ілиясов атындағы шаруашылық 
болса, үшіншісі «Мәдениет» совхозындағы 
Ұзекең басқаратын ұжым екен.

«Исеке-ау, (сол кездегі аудандық партия 
комитетінің бірінші хатшысы Исатай Әбдікә-
рімовты солай айтатын) осы біздің де рай-
сполкомға төраға болатын кезіміз келген жоқ 
па» деген сөзі ел аралағаны қашан. 

Күнім күнге, түнім түнге алмасып,
Тірлік-ғұмыр бара жатыр жалғасып.
Бірде асығыс, бірде тыныш күй кешем,
Өмір – теңіз, толқынына жармасып, – 

депті бір өлеңінде Ұзақ аға. 
«Рас қой. Адам бойындағы еңбекшілдік 

пен қоғамшылдықты ұнататын ақын жүректі 
Ұзекең жалғасып жатқан ғұмырында жалына 
жармасқан өмір толқынында тапқаны да, 

қолына ұстағаны да көп азамат» дейді 
журналист Құттыбай Сыдық 1983 жылғы 
Еңбек Ері хақындағы шығармасында.

Ұзекең жайында жергілікті қаламгер-
лерден бөлек ақын Тұманбай Молдағалиев 
те қалам тербеген.  

«1961 жылы шілде айында тұңғыш 
рет Мәскеуге жол тарттым. Кезекті дема-
лысымды Мәскеу мен Ленинградты көруге 
арнадым. Қызылордадан өткенде бір стан-
циядан орта бойлы дембелше, қызыл жүзді 
жігіт ағасы біздің вагонға, біздің купеге 
келіп кірді. Біз екеу-ақ едік. Ерлі-байлы кісі 
оңаша болғанды қалайтыны белгілі. Емен-
жарқын бір купенің иесі болып келе жатқан 
біз купе есігінен еркіндеп кірген қазаққа 
құшағымызды жая қоймағанымыз түсінікті. 
Дегенмен келген адамның өзі мені сөзге 
тартты. Шүйіркелесіп сөйлесіп кеттік. Әңгіме 
«не жұмыс істейсіңнен» басталды. 

– Өлең жазамын, – дедім мен. 
– Фамилияңыз, –  деді көршім. 
Мен фамилиямды айттым. 
– Үш Молдағалиевтың қайсысысың, – 

деді көршім жымиып. 
– Тұманбай боламын. 
Көршім әдебиетті біраз оқып жүретін кісі 

болып шықты. Қызылорда облысы Жалағаш 
ауданының оқу ісін басқарады екен. Мәскеуге 
бір айға білімін жетілдіруге бара жатыр. Екі 
тәуліктен артық бірге болдық. Мен сол жолы 
осы Ұзақ Еспановқа іні болып, ол маған аға 
болып, Қазан вокзалында қоштастық. Менің 
көп жылдар бойы Қызылордаға жолым 
түспеді. 

Жылдар өз дегенін істеді. Ұзақ аға осы-
дан екі жыл бұрын еңбек демалысына 
шығыпты. Жақында бір келгенде қымсына 
тұрып маған бір топ өлеңін ұсынды. «Бастап, 
тастап кеткен дүние еді. Көрші» деді. «Сен 
ұнатсаң, әрі қарай ізденемін. Саған ұнамаса 
қоя салайын» дейді тағы бірде. 

Мен Ұзақ аға жазған өлеңдерді біртүрлі, 
сенімсіздеу көңілмен жүрексініп оқыдым. 
Оқи келе Ұзақ ағаның ақындығына ден 
қойдым. Өлеңге таласы бар, өлеңнен аласы 
бар азаматқа «өлең жазбаңыз» деуге еш 
хақым жоқ. Жыр дәуреніңіз де сізді ұзағынан 
сүйіндірсін. Тәуекел, жыр тұлпарына ер салған 
екенсіз, ертеңге қарай ұмтылып көріңіз. Мен 
сіздің көшіңіздің көлікті, өміріңіздің әрдайым 
көрікті болуына тілектеспін» дейді ақын.       

Журналист Тұрсынбай Тәшенов бірде 
Еңбек Ері Ұзақ Еспановпен әңгімелесудің сәті 
түскенін айтады. Бірін айтып, бірін жалғаған 
Ұзекең тыңдаушысын жалықтырмапты. 

«Көпті көрген көнекөз қарттың көп шілігі 
айта алмайтын ауыз екі әңгімені құрас-
тырудың хас шебері осы Ұзақ ағамыз ба 
деп қалдым. Оқығаны да, өмірден тоқығаны 
да көп ағаның айтқан әңгімесі өзі жайлы 
болғанымен, өзі өмір кешкен Сыр бойының 
соңғы жетпіс жылдық тарихы демеске шараң 
жоқ. Асылы Ұзекең – бала мінезді, аңқыл-
даған ақкөңіл адам. «Батыр аңқау болады» 
деген аталы сөз осы Ұзекеңе қаратып 
айтылғандай. 

Ұзекең тумасында ұстаз болып жара-
тылған жан. Үлкені де, кішісі де әлде бір 
шаруаның ретінде ақыл сұрап, алдын 
босат пайтын. Алдынан шыққан күнделікті 
орындалатын тапсырма емес, өмір бойы 
өзімен бірге болатын ақыл-кеңес алып 
шығатыны осыдан болса керек. Жалағаш 
төңірегінде Ұзекеңді ұстазым деп құрмет 
тұтатын азаматтарды екінің бірінен кездес-
тіресіз. Талай екпінді бес жылдықтар беле-
сінде бәйгеге қосылған, одан оза шауып, 
жүлде алған сәттер ұмытылар ма?! Қалай 
десек те, уақыт талабы туғызған ағымға 
ерудің өзі, оның бастаушысы, басқарушысы 
болудың өзі ерлікке есептелетін сол бір 
аламан бәйгеде жарыстың алдын бермей 
алға ұмтылған ағаның қазіргі егеменді елдің 
ұл-қызына айтары да мол. Оларын күн 

сайын айтып та жүр. Өзінің жолын қуып ауыл 
шаруашылығымен біте қайнасуға бет бұрған 
ұлдарына үйретері де мол екенін күн сайын 
дәлелдеп те, көптің көзін жеткізіп те жүр» 
дейді Тұрсекең 1996 жылғы естелігінде.

Қазақтың даналары тірлігінде не айтпа-
ған дейсіз. «Отызында орда бұзбаған, 
қырықында қыр аспайды» деген екен. Осы 
даналыққа жүгінер болсақ, Ұзекеңді оты-
зында орда бұзып, қырықында қамал 
алғандардың санатынан деуге болады. Ол 
1973 жылы Еңбек Ері атанғанда 45 жаста 
екен. Қашан еңбек демалысына кеткенше өзі 
басқарған шаруашылықтардың тай қазаны 
ортаймады. Артынан алып қашты ыңғайсыз 
сөз де  ерген жоқ. Сыр бойының дүйім 
жұрты білетін, «Ұзекең айтыпты» деген кісіні 
күлкіге қарық қылатын ауызекі әңгімелері 
ғана. Негізі біз білетін Ұзекең – аңқылдаған 
ақкөңіл адам. 

Біз білерде ел басқарған санаткерлердің 
құрметті еңбек демалысына жамиғаттан 
абырой арқалап кеткендері тым сирек. 
Ұзекең еңбек жолын аяқтап аудан орталы-
ғына көшкенде, кейбіреулердей дүние-жиһаз 
арқалап кеткен жоқ, абырой-атаққа кенеліп 
кетті. Елден ерекшелеп үй де салдырмаған. 
Біле-білгенге оның мұнысы да үлгі. Оның 
жиған қазынасы – аткөпір кітаптар, қазақ 
тілінде шыққан жанына жақын газет тігін-
ділері. Рас, Ұзекеңнің бұл дүниеден ар-
тылғаны да жоқ емес. Бауырынан өрген 8 
перзентінің сегізінде жоғары білімді азамат 
қатарына жеткізді. Белгілі жазушы Айжарық 
Сәдібек ағамыз хаөында осылай тебіренген 
болатын. 

Жазушы Қази Данабаев айтқандай, 
өмірден өткен ұлағатты ұстаз қайда бар 
десеңізші! Уақытты ілгері жылжытқан қы-
зулы тіршіліктің қалың ортасында жүріп 
Ұзекеңнің де іс-тәжірибесі толысты. Көңілге 
түйген көп ойлары жылдар өткен сайын 
жүзеге асуға бет бұрған болатын. Өнім 
молшылығын жасаудың басты көздерін 
күріштік жерлерді инженерлік жүйеден өткізу, 
ауыспалы танаптарын тиімді пайдалану 
мен су көздерін ашуда деп білген басшы 
осы бағыттағы нақты шараларын іс жүзіне 
асыра бастады. Соның нәтижесінде қос 
колхоздың негізінде құрылған Мәдениет 
совхозы аудан көлемінде ілгерілеп, озат 
шаруашылықтардың біріне айналды. 

Бұрын есімі ешкімге белгісіз еңбек шам-
шырақтары жарқырап көкжиектен көріне 
бастады. Бәрінің де нұрлы дидары көз ал-
дынан кетер емес. Соның бірі – жолда-
сынан төрт баласымен қалып, ата-енесінің 
жағдайын жасап, үлкен адамгершіліктің 
үлгісін көрсеткен Ұлмекен Төлегенова 
емес пе еді. Күріш егуге үгіттеп, ол үшін 
үміт отын жақпап па еді Ұзекең. Екіншісі, 
өзі үшін әлі күнге бала тәрізді көрінетін 
Айша Балғабаева болатын. Жас қызды 
жаңа мамандыққа жолдар кезде бәйгеге 
тай қосқандай қобалжыған да Ұзекең 
еді. Ал қазіргі күні қатарласа еңбек етіп 
жүрген майталман механизатор Еділқасым 
Әмзебаев, Жетіруовтардың диқандар әулеті, 
күріш егудің айтулы шебері Лиза Қарқын-
баева, балды бармақ сауыншы Жамал 
Жақсыбаевалар ше? Бұлардың әрқай-
сы сы Ұзекеңнің жүрегінде жанған бір-бір 
жұлдыз емес пе? Ендеше ағамыздың алтын 
уақыттары халық қажетіне орын-орынмен 
жұмсалған екен. Сонан да болар, осы жыл 
қорытындысы Ұзақ ағамызға үлкен қуаныш 
әкелді. Социалистік Еңбек Ері атанып, 
кеудесіне «Ленин» орденін, алтын жұлдызды 
жарқырата таққан да осы кезең. 

Бірде Ақын Қомшабай Сүйенішов 
Ұзекеңе: –  Өлеңді қоймаңыз. Анда-санда 
болса да, қолыңыз қалт еткенде тиіп-
қашып ойға келген айшықты жолдар мен 
шумақтарды қойын дәптеріңізге түртіп 
жүріңіз, – депті. 

Ұзақ Еспанов – 95 жыл

Тау тұлға
ЕКІ ғАсЫРДЫң КУӘсІ, сЫР БоЙЫнЫң МАҚТАнЫШЫнА АЙнАЛғАн, АУЫЛ ШАРУАШЫЛЫғЫнЫң 

ӘЙгІЛІ МАЙТАЛМАнЫ, ЕңБЕК ЕРІ ҰЗАҚ ЕспАнов АЛЛА ТАғАЛАДАн ДАРЫн ДАРЫғАн АЙТУЛЫ ТАЛАнТ 
БоЛАТЫн. АғАМЫЗ жАЙЛЫ КЕЗІнДЕ ҚАЗАҚ ӘДЕБиЕТІнДЕ сАТиРА жАнРЫнЫң нЕгІЗІн ҚАЛАУШЫЛАРДЫң 
БІРІ, АҚЫн АсҚАР ТоҚМАғАнБЕТов, хАЛЫҚ жАЗУШЫсЫ ТҰМАнБАЙ МоЛДАғАЛиЕв, БЕЛгІЛІ АҚЫнДАР 
ҚоМШАБАЙ сүЙЕнІШов, РЫсТЫ БЕКБЕРгЕновА, ФАЙЗУЛЛА оМАРов, БЕКсЕЙТ ШАЙЛАнов, МЫРЗАМҰРАТ 
ІЛиясов, жАЗУШЫЛАР нӘсІРАДин сЕРІӘЛиЕв, АЙжАРЫҚ сӘДІБЕКов, ТАнЫМАЛ жУРнАЛисТЕР 
БАЙжІгІТ ӘБДІРАЗАҚов, ҚҰТТЫБАЙ сЫЗДЫҚов, ҚАЗи ДАнАБАЕв, ТҰРсЫнБАЙ ТӘШЕнов үЛКЕнДІ-КІШІЛІ 
ШЫғАРМАЛАР жАЗғАн ЕДІ. ЕнДІ соЛАРДАн АРА КІДІК үЗІнДІЛЕР КЕЛТІРЕЙІн. 

– Жұмыс бастан асады. Уақыты құрғыр 
жете бермейді. Күні-түні гуілдеп жататын 
қонақ-қопсы тағы бар. Шетінен дәу, шетінен 
дөкей... Құда-жекжатындай қол қусырып, 
құрақ ұшпасақ болмайды, – дейді Ұзақ 
Еспанов күмілжіңкіреп. 

– Ертең өкінетін боласыз. Зейнетке 
шыққанда қолыңызға қалам ұстамасаңыз, 
маған келіңіз. Құдай о баста ақын қылып 
жаратқан адам қарап отыра алмайды, – деп 
қаламгер інісі де тақымдап қоймапты. 

Ұзекең үндемейді. «Ааа» деп желкесін 
қасиды, әрі-сәрілеу беймәлім жымиған 
болады. 

«Әйтеуір менің айтуымда кемдік болған 
жоқ. Кездескен сайын қайта-қайта қадап 
есіне саламын. «Кешігесіз, өкінесіз» деймін 
шабытын жанығым келіп. Арасында 
«Отағасыңызға жағдай туғызып, өлең 
жаздыртыңыз» деп үнемі сыпайы жымиып 
тұратын сабырлы Дәмеш жеңгеме де базына 
айтамын. 

Қойшы, сонымен енді болмағанда 
поэзиядан алаңсыз қара үзуге қарыс-сүйем 
қалған Ұзекең зейнеткерлікке шыққаннан 
кейін қасиетті өлеңмен қайта табысты. 
Денсаулығының шептігіне қарамастан, 
таңды-таңға ұрып, бұрқыратып жазып жатты. 
Зәуқайым үйіне соға қалсаң, қысқа амандық-
саулықтан соң будыраған қолжазбаларын 
алдына жайып қойып, өлең оқиды. Қоянсүйек, 
қағылез де аңқылдақ ағамның баяғыларын 
несін бетіне салық қылып жатайын, үнсіз 
құлағымды түремін.

Ұзақ Еспанов – ақын. Үйреншікті машық 
емес, атаның қаны, ананың сүтімен келген 
сүйекке сіңісті, туабітті қасиет. Өлеңіндегі 
азын-аулақ кедір-бұдыр мен техникалық 
селкеуліктерді 25-30 жылға созылған 
үзілістен деп білу керек. 

Өнерде жас, жасамыс деген ұғым жоқ. Бәрі 
де адам бойындағы Құдай берген қабілетке, 
талантқа байланысты. Бір басына жетерлік 
қабілет-қарымы бар. Ұзекеңнің талғампаз 
оқырмандардың көңілінен шығатын талай 
жыр жинақтарын бергеніне мен сенемін» 
дейді ақын інісі өз естелігінде.

II

Бүгінгі жас ұрпақ Ұзақ Еспанов 
жайлы тереңірек білуі үшін өмірбаянына 
тоқталудың артығы болмас. Ол 1928 жылы 
қазіргі Мақпалкөл ауылында туған. 1944 
жылы осы шаруашылықта колхозшы болып 
жұмыс жасаған. 1947 жылы 10 класты бітіріп, 
Қызылорда пединститутының «Қазақ тілі мен 
әдебиеті» факультетіне оқуға түсіп, оны 1951 
жылы, 1963 жылы сырттай оқып, Қазалы 
ауыл шаруашылық техникумын бітірген. 

1951-1953 жылдары «Қызыл октябрь», 
«Бірінші май» мектептерінде мұғалім, ди-
ректор болып қызмет атқарған. 1953 жыл-
дың наурызынан 1963 жылға дейін Жалағаш 
аудандық халық ағарту бөлімінің меңгерушісі, 
4-5 ай райкомда бөлім меңгерушісі, 1963 
жылдың наурызынан «Қазақстанның XX 
жылдығы», Жамбыл атындағы колхоздың 
бас қарма төрағасы, 1969-1991 жылдары 
Мә дениет, Қазақстанның Ленин комсомолы 
атын дағы совхоздардың директоры болып 
қызмет атқарған.  

1991 жылы дербес зейнеткерлікке шы-
ғып, 1992 жылдан аудандық ардагерлер 
кеңе сінің төрағасы болды. 1953 жылы ау-
дан дық Кеңестің, қазіргі мәслихаттың, 
1971-1979 жылдары арасында облыстық 
Кеңес тің, 1985-1990 жылдары XI сайланған 
Қазақ КСР Жоғарғы Кеңесінің №222 сайлау 
округінен депутат болып сайланған, бірнеше 
жыл райком, обком мүшесі болды. 1973 
жыл Социалистік Еңбек Ері атағын иеленді. 
«Ленин», «Октябрь революциясы», 2 мәрте 
«Еңбек Қызыл Ту» орденімен марапатталған.

1953-1978 жылдары өткен республика 
мұғалімдерінің, 1976 жылғы Қазақстан Ком-
пар тиясының XIV-сьезіне делегат болып 
қатысқан. 1953 жылдан аудандық, облыстық 
партия комитеттеріне мүше болып сайланды. 
Үздіксіз конференцияларға делегат  болып 
1992 жылға дейін сайланып келді. КСРО, 
Қазақ КСР Жоғарғы Кеңестерінің «Құрмет» 
грамотасымен марапатталған.

1974 жылдан Жалағаш кентінің, 1998 
жылдан Жалағаш ауданының Құрметті 
азаматы атанды. «Астана», «ҚР консти-
ту циясына 10 жыл», «Тәуелсіздіктің 10 
жыл дығы»  Еліміз егемен алғаннан кейін 
«Тыңға – 50 жыл», «Жеңістің 60 жылдығы» 
медаль дарын кеудесіне тақты. «Сыр күріші  
– ел ырысы», «Өрелі өзгерістер», «Көңілім 
көктем» атты кітаптардың авторы. Облыстық 
«Боздақ тар» кітабының алқа мүшесі, Жала-
ғаш ауданы бойынша бөлімінің авторы. 
Журналистер одағының мүшесі.

III

Өмірде небір ғажап адам болады. Олар-
дың жүріс-тұрысы, адамдар мен қарым-
қатынасы, сөйлеген сөзі кімнің де болса 
есінде ұзақ уақыт сақталып қалатыны 
даусыз. Мен білетін сондай азаматтың бірі – 
Социалистік Еңбек Ері Ұзақ Еспанов ағамыз. 
Ұзақ уақыт бір ауданда еңбек еткесін ағалы-
інідей болып кеттік. Ол ұзақ жыл Мәдениет 
және Қазақстанның Ленин комсомолы  
атындағы совхоздарға басшылық жасады. 
Совхоз директоры болып жұмыс жасаған 
кезде облыста бірінші болып мемлекетке 100 
мың центнер күріш тапсырудың бастаушысы 
болды, күріштен тау тұрғызды. Аты ауылдан 
асып, ауданға, одан облысқа, республикаға 
дейін жетті. Мұндай мемлекетке күріш 
тапсырудағы тамаша табысы үшін Мәскеуге 
де белгілі болды. Қорытындысында 1973 
жылы «Социалистік Еңбек Ері» деген атақты 
жеңіп алды. Халық арасында оны «Батыр 
Ұзекең, ақын Ұзекең» дейтін. 

Замандастары «Совхозыңыз бай, өзіңіз 
де байсыз ғой» дегенде «Менің байлығым 
– жан-жарым Дәмеш екеуміздің өмірге 
әкелген сегіз баламыз ғой» деген екен. Сол 
айтқан балалары – егеменді еліміздің сан-
салалы шаруашылықтарында еңбек етіп 
жүрген салиқалы азаматтар. Қазіргі таңда 
Баяны дәрігер, Мейрамбек әке жолын қуып, 
ауданның дамуына дем берсе, Бақыт пен 
Зәреш білім саласында қажырлы еңбек 
етті. Манарбек аудандағы Элеватордың 
директоры, Жанарбек ғылым кандидаты, 
Каналбек кәсіпкер, Айдос экономист-
финансист болып жұмыс жасайды. Мінекей 
ұрпақ жалғастығы деген осы. 

IV

Онымен бірге болған күндер адам есінде 
ұзақ уақыт сақталады. Өйткені ол кімге болса 
да шуағын түсіріп, жақсылық жасағысы 
келіп тұратын. Ол әңгіме арасында «Алла 
берген абыройын қайтып алмасын»  деген 
сөзді үнемі айтып отыратын. Кімнің болса да 
жұмыс кезінен қызмет бабынан тыс уақытта, 
яғни тұрмыстық өмірінде ойламаған оқиғалар 
кездесетіні баршаға аян. Сондайда өзінің 
сөзден жығылмайтыны мен тапқырлығымен, 
терең ойымен артында із қалдырған аға-
мыздың жақсы сөз қалдырғанын да бүгінде 
біреу білсе, біреу білмейді. 

Қай жылы екені дәл есімде жоқ. Әйтеуір 
Мәдениет совхозында директор болып 
жұмыс істеп жүрген кезінде Алматы қаласына 
бір айлық курсқа барыпты. Арада біраз 
уақыт өткенде ауылдың хат тасушысы үйге 
телеграмма әкеліп береді. Телеграммада  
«Жалағаш ауданы Мәдениет совхозы 
Еспановқа деп жазылыпты. 

«Құттықтаймын, аман-есен босандым. 
Ербалалы болдыңыз, Алматы қаласы» 
деген жазуы тағы бар. Телеграмма алдымен 
Дәмеш жеңгеміздің қолына тиеді. Ойда 
жоқта келген бұл телеграмма жеңгеміздің 
ашуын шақырады. Жұмыстан түскі үзіліске 
келген Ұзекең әйелінің ашулы жүзін көріп: – 
Дәмеш ау, бұл не, Жайшылық па, – дейді. 

– Алматыға біліміңді көтеруге барды ғой 
деп жүрсек, ер балалы болыпсың ғой, – деп 
телеграмманы қолына ұстата салады. 

Сонда Ұзекең: – Ол оңбаған тумаймын 
деген еді ғой, – деген екен. 

Сонымен бұл істің мән-жайы ұзамай 
белгілі болды. Осы совхозда бас мал дәрігері 
болып жұмыс жасайтын Бегей Еспанов деген 
азаматтың әйелі екі қабат болып Алматыға 
барып босанады. Телеграмманы күйеуіне 
берген сол екен. Ал пошташы «Еспанов» 
деген жазу тұрғасын директордың үйіне 
жансақ әкеліпті. Десе де Ұзекеңнің жауабы 
ел арасында біразға дейін айтылып жүрді, 
әлі айтылып келеді. 

Ел ағасы Елекеңнің, Елеу Көшербаевтың 
баласы белгілі ғалым, философ Мұстафа 
Матаевтың қызына Қырымбек үйленетін 
болыпты. Елекең бас құда қылып, сыйлас 
досы Ұзекеңді алып баратын болып шешеді. 
Мәселе оңынан шешіліп, келін түсіріп отбасы 
арқа-жарқа болыпты. Қызылорда қаласына 
Ұзекең ауылдан өзінің қара волгасымен 
барады. Күз айы болса керек, бас киімін 
машина ішіне қалдырып кетеді. Той тарқап, 
Ұзекең құдалық міндетін ойдағыдай атқарып, 
ауылына қайтатын болады. Үйден шығарда 
бас киімін іздейді. Бірақ еш жерден бас киім 
табылмайды. Елекең қысыла бастайды. 
Табылмаған соң облыс орталығындағы 
сауда базасының бірінен сужаңа андатор 
терісінен тігілген бас киім алдырып кигізіпті. 
Сол кезде Ұзекең жаңа бас киімді алып, 
машинасының есігін ашып тұрып: – Елеке, 
бұл бас киімді осындай тойларда, үлкен 
жиналыстарда киемін, рахмет, – дейді 

Сосын машинадағы өзінің қойған же-
рі нен бас киімін алып «мұны осындай жол 
жүргенде, жұмыс кезінде киемін» деп есігін 
жауып, қолын бұлғап жүріп кетіпті. Мұны 
көріп тұрған Елекең бастаған шығарып 
салуға қатысушылар Ұзекеңнің іс-қылығына 
ауыздарын ашып, қол бұлғап қала беріпті.

V

Ұзекең зейнеткерлікке шыққаннан кейін 
үзбестен 17 жыл бойы аудандық ардагер-

лер кеңесінің төрағасы болып еңбек етіп, 
ауданның қоғамдық өміріне белсене ара-
ласып, салиқалы өмір сүрді. Осы кезең 
ішінде ол «Көңілім көктем», «Шуақты күндер» 
атты өлеңдер жинағын өмірге әкеліп, өзін 
халқына ақындық қырынан көрсете білді. 
Алайда жылуы бар сөздің адамды бірден 
өзіне тартып алатын құдіреті бар емес пе?!

«Оқушым өздеріңнен өтінерім,
Тап-таза сендер үшін көкірегім.  
Елге еткен еңбегімнің арқасында,
Сүрінбей талай сыннан өтіп едім.
Еңбегім саған достар ұсынамын,
Болғанмен көзге қораш іші қалың,
Деп түсін қадірменді оқырмандар,
Өзіме қиқымындай ұшығаның» деген 

өлең жолдары қандай тамаша айтылған 
десеңізші! Жанды, жылуы бар бұл теңеулер 
адам есінде ұзақ сақталары анық.  

Ағамыздың қайраткер азамат ретінде 
елге танытқан, абыройын асқақтатқан, 
кеудесіне «Алтын Жұлдыз» тағу бағын ашқан, 
Сыр күрішін ол өмір бойы ерекше бағалап, 
ерекше құрмет тұтқан-ды. Сөйтіп өзінің 
шығармасына оны ең бір қимас өзекті тақырып 
етіп алған еді. Бұл айтқандарымызды «Ақсу 
диқандарына», «Осы биыл диқандардан 
үмітті ел», «Аянбаңдар жігіттер» сынды 
басқа да өлеңдерінен аңғаруға болады.

Егіcтікте қызған еңбек қарқыны,
Жыл жемісін әкеледі әр күні. 
Сыр елінің бар байлығы емес пе?!
Ақмаржаны, ақкүріші – алтыны. 
Комбайнда отырғанда шалқып бір,
Уыз денең кететінді балқып кіл.
Ақкеліннің жақын барсаң қасына,
Алқымынан әтір иісі аңқып тұр.       
Мақтан тұтып қырмандағы астығын,
Ал ақындар жырдан шашу шаш бүгін. 
Азаматтар бас бәйгені бермеңдер, 
Жалғастырып Жалағаштың дәстүрін. 
Ауылын, туған жерін, табиғатын жырлаған 

ақын кемде-кем. Бұл жағынан алып қара-
ғанда ағамыздың оқырманды селт еткізер 
жыр шумақтары баршылық. 

Ауылға сағынышпен аңсап келем,
Ойымда болмай бөтен мансап деген.
Азайып аға-жеңге аймалайтын,
Қалыпты-ау санарлықтай саусақпенен.
Жалпы біздің байқағанымыз, ақын қай 

тақырыпты жырласа да идеялық сырды, 
әлеуметтік жағдайды аша суреттеген. Бір 
сөзбен айтқанда, оның өлеңдері сұлулық пен 
сыршылдықтан, өршілдік пен тапқырлықтан, 
парасат пен мәнділіктен кенде емес. Оның 
өлеңдері кешегіні, бүгінгіні, ертеңгіні сөз 
етеді. Бізге керегінің өзі де осы емес пе?! 

Ағамыздың «Шуақты күндер» атты 
кітабын оқи отырып, оның шуақты күндері 
көп болғанын айқын сезінеміз. «Жақсыдан 
шарапат» демекші, біздің де шуақты 
күндеріміз көп болсыншы!     

Шыңғыс АЙБосЫнов, 
Қазақстан журналистер 

одағының мүшесі

Дәстүрлі қазақ қоғамында Әз-Наурыз 
жыл басы саналған. Ұлыс күні қазақ елі 
үшін әрқашан қасиетті, киелі саналған. 
Халық таза, жаңа киімдерін киген. 
Адамдар бір-бірімен қос қолдасып, төс 
қағыстырып, бір-біріне игі тілектер айтады. 
Бірін-бірі мерекеге арнап дайындалған 
наурыз көже ішуге шақырады. Осы 
күні адамдар арам пиғыл, пендешілік 
атаулыдан тазарып, ар-ожданы алдында 
арылады. Ауыл ақсақалдары араларына 
жік түскен бауырлас ел, руларды, ағайын, 
дос-жарандарды бір дастарқаннан 
дәм таттырып, табыстырған. Жарым-
жетімдерге қолдау білдірсе, жалғызды 
үйлендіріп, жеке отау еткен. Кембағал, 
мүгедектерді жақын туыстарының 
қарауына арнайы міндеттеп тапсырған. 
Жұтқа ұшырап қиналғандарға жылу 
жинап берген. Сонымен қатар алтыбақан 
басында ән айтылып, күй де тартылады. 
Дәстүрлі ұлттық ойындар, яғни көкпар, 
аударыспақ, күрес, қыз қуу, алтыбақан, 
тең көтеру ойналады. 

Өкінішке орай осындай қасиетті 
мейрам Кеңес өкіметінің тұсында 
«діни мейрам», «ескілік сарқыншағы» 
деп танылып тоқтатылған еді. Бірақ 
Қазақстанның кейбір аумақтарында 
жасырын түрде сақталып қалды. Ал 
1988 жылдан бастап Алматы қаласында, 
республиканың көптеген аудандарында 

Наурыз жалпыхалықтық мейрам ретінде 
қайта тойлана бастады.

Дәстүр демекші, әдет-ғұрып – әр 
ұлттың айнасы, сәні мен салтанаты, 
байлығы, барлығы. Дәстүрі мен ұлттық 
әдет-ғұрыптары болмай, ұлт еш уақытта 
ұлт болып танылған емес. Бүгінгі 
жаһанданудың аждаһадай ашылған 
аранында жұтылып кетіп жатқан жүздеген 
ұлттық құндылықтар пен мәдени мұралар 
өзіміздің ұлттық болмысымызды одан әрі 
аялай түсуге шақырып тұрғандай. Себебі, 
салт-дәстүрлер мен әдет-ғұрыптарды 
ұлттан, ұлттық мәдениеттен бөліп қарап, 
мәдениеттің әлемдік тұтастығынан 
ажыратып алу үокен қателік және адасу.

Мұстафа Шоқайдың «Ұлттық 
мәдениеттен жұрдай рухта  тәрбиеленген  
ұрпақтан, халқымыздың қажеті  мен 
мүддесін жоқтайтын, пайдалы азамат 
шықпайды» деген сөзі бар. Иә, ұлттың 
ұлт екенін танытатын оның тілі, ділі, діні, 
салт-дәстүрі, әдет-ғұрпы, ойындары, 
фольклоры. Қазақ халқы бұдан кенде емес. 
Елін, ұлтын сүйетін ұрпақ тәрбиелеуде 
оның ата-тегін, салт-дәстүрін, әдет-ғұрпын 
қоса үйреткен жөн. Халық аузында жүрген 
әрбір мақал-мәтелдің немесе тыйымның, 
әдет-ғұрыптың өз тәрбиелік мән-мағынасы 
бар. Бірақ қазіргі жаһандану заманында 
бұл құндылықтар өз бағасын жоғалтып, 
өткеннің еншісінде қалып бара жатқандай. 

Осы орайда аудан орталығында 
Қаракеткен, Далдабай ауылдық клубтары 
және М.Шәменов ауылдық мәдениет үйінің 
өнерпаздары бірлесіп, Наурыз мейрамы 
қарсаңында  «Шарғы салу» салтын 
өткізді. Сонымен қатар қазақтың ұлттық-
тағамдары пісіріліп, арнайы наурыз көже 
де дайындалды. 

«Әр елдің салты басқа, иті қара 
қасқа» демекші, бір Қазақстанның өзінде 
әр салт әртүрлі орындалады. Мысалы 
соңғы кезде ұзатуда қызды шығарып 
саларда анасы қызына сәукелесін кигізіп 
жатқанын көріп жүрміз. Тәуелсіздік алған 
жылдары халықтың жағдайы төмен кезде 
бұл дәстүр туралы біле бермейтінбіз. Десе 
де ұлтымыздың санасы жаңғырған сайын 
бұрынғы игі салттар да қайта жаңғырып, 
қолданысқа келіп жатыр. Анасы қызына 
киелі сәукелені кигізген сәттен бастап, 
оның енді өз еліне қонақ екенін білдірген.

Сол секілді қайтадан өзінің жаңаша 
сипатын тапқан дәстүрдің бірі – шарғы 
салу. Талай қазақтың тойы өзге ұлттың 
қалыңдық гүлін лақтыруымен өткенін 
білеміз. Қазір бұл дәстүрді өзіміздің 
ежелден келе жатқан «шарғы салу» 
дәстүрі алмастырып келеді. Бұл, әрине, 
көңіл қуантады. Аталған дәстүр бойынша, 
ұзатылып бара жатқан қыз артынан 
ерген сіңілісіне немесе жақын құрбысына 
өзі таққан орамалын сыйлайды. Бұл 

«ендігі жол сенікі» дегенді білдіреді. 
Ал қазір қыздар сіңілдері мен жақын 
құрбыларына ырымдап қолдарына үкі 
тағып жатады. Бойжеткен қыздардың бір-
бірімен қырылып, шаш жұлысып бір гүлге 
таласқанша, осылай үкі тағынғандары 
қандай керемет.

– Ата-бабаларымыздан келе 
жатқан дәстүр ұлттық болмысымыздың 
көрінісі деп білемін. Сондықтан келер 
ұрпақ атадан қалған малды емес, сөзді, 
дәстүрді қадірлеп, оны ары қарай жаңаша 
үлгіде түлетсе екен деген тілек бар. 
Әрине, салтын сақтаған ел ешқашан 
жойылмайды. Осындай көктемнің шуақты 
күнінде жас ұрпаққа өнегелі шараларды 
бүкіл мұсылман халқының жаңа жылдық 
мейрамы Наурызда ұйымдастырып 
жатқан аудан басшылығына алғысымыз 
шексіз. Мейрам құтты болсын, – дейді 
ауыл ақсақалы.

«Атадан көргенді қайталау ұят емес, 
оны біліп тұрып істемеу ұят болар» демекші, 
үлкеннің жолын үлгі, өмірін өнеге етіп 
өрген өрендер руханиятымызды дамытып, 
қоржында сақталған байлықтарымызды 
кеңінен насихаттады. Ұлыстың ұлы күнін 
тойлау қарсаңында өткізілген «Көне дәстүр 
күмбезі» атты салт-дәстүрлер фестивалі 
мерейлі мерекелердің шымылдығы болды 
десек артық айтқанымыз емес. 

Тағылымы мол шаранАУРЫЗ – КөнЕ МЕЙРАМ. 
нАУРЫЗ МЕРЕКЕсІн ТоЙЛАУ 
ДӘсТүРІ оРТАЛЫҚ АЗия 
хАЛЫҚТАРЫнЫң КөпШІЛІгІнІң 
ТҰРМЫс-сАЛТЫнДА ЕжЕЛгІ 
ЗАМАнДАРДАн оРЫн АЛғАн. 
ӘБУ РАЙхАн БиРУни, оМАР 
һАЙяМ ЕңБЕКТЕРІнДЕ ШЫғЫс 
хАЛЫҚТАРЫнЫң нАУРЫЗДЫ 
ҚАЛАЙ ТоЙЛАғАнДЫғЫ 
ТУРАЛЫ МӘЛІМЕТТЕР МоЛ. 
МЫсАЛЫ пАРсЫ ТІЛДЕс 
хАЛЫҚТАР нАУРЫЗ МЕРЕКЕсІн 
БІРнЕШЕ Күн ТоЙЛАғАн. оЛАР 
БҰЛ КүнДЕРДЕ ӘР жЕРгЕ үЛКЕн 
оТ жАғЫп, оТҚА МАЙ ҚҰяДЫ, 
жАңА өнгЕн жЕТІ ДӘнгЕ ҚАРАп 
БоЛАШАҚТЫ БоЛжАЙДЫ, жЕТІ 
АҚ КЕсЕМЕн ДӘсТүРЛІ ҰЛТТЫҚ 
КөжЕ «сУМАЛАК» ҰсЫнАДЫ, 
БІР-БІРІнЕ гүЛ сЫЙЛАп, 
ТүРЛІ ҰЛТТЫҚ жАРЫсТАР 
ҰЙЫМДАсТЫРАДЫ. 

14 наурыз күні орталық алаңда 
Т.Жүргенов ауылдық мәдениет үйі, 
Мәдениет, Аққыр, Жаңаталап ауылдық 
клубтарының ұйымдастыруымен «Қазық 
майлау» салты көрсетілді. Қазақ 
тұрмысында көктемде мал төлдеп, бұзау, 
құлын байланып, қозы-лақ көгенделіп, мал 
сауу басталады. Осы уақытта мал иелері 
желі басына келіп, «Ел тоқ болсын», «Ақ 
мол болсын», «Мал басы көбейе берсін» 
деген тілекпен ырымдап төл ноқтасы 
мен бұршағына, қазығына май жағып, ақ 
құяды. Мұндай ырымдар жылқыда «Бие 
бау», басқа малда «Қазық майлау» деп 
аталады. Көненің ізін жалғаған көнермес 
салт-дәстүрді көрісу күні аталған 
ауылдық клубтардың қызметкерлері 
қайта жаңғыртты. Елдегі молшылықты, 
татулықты, тұтастық пен бірлікті сақтаған 
аудан  жұртшылығы қазыналы қарияның 
ақ батасы мен ақ жаулықты ананың ақ 
тілегіне бөленді. 

Ерекше сән-салтанатымен, ұлттық 
нақышта безендірілген орталық алаңдағы 
киелі сахнаны ауылдық мәдениет 
үйлерінің өнерпаздары мерекелік көңіл-
күймен әсемдей түсті. Ұлттық киімде 
жасанған өнерпаздардың қойылымдары 
аясында қазақ халқының салт-дәстүрінің 
әрбірінің мәні зор екеніне көз жеткізе 
түстік.  Ал бұрынғы ата-бабаларымыз ақ 
түйенің қарны жарылған ұлыстың ұлы күні 
жаңғыратын «Ұйқыашар», «Селтеткізер», 
«Белкөтерер» сияқты дәстүрлерді біреу 
білер, біреу білмес. Білгеннің өзінде 
наурыз тойында шынайылап жаңғыртып 
жататындар аз. Сонымен бұлар нендей 
дәстүрлер? Оларды кімдер орындайды? 

Жалпы Наурыз тойын тойлайтын 
шығыс халықтары үшін 21-нен 22-не 
қараған түн ерекше. Дәл осы түні таным 
бойынша күн мен түн теңеліп, осы түні 
арайлап атқан шуақты күнді алғашқы 
болып көруді жақсылыққа жорыған халық 
ұйқысыз өткізетін болған. Әсіресе, жастар 

жағы ұйқыны ысырып қойып, алтыбақан 
теуіп, ауылдың алты ауызын айтып, бір-
бірімен ойнап-күліп бастаңғы жасап, 
ән-жыр айтысады. Ең әуелгісі, жігіттер 
жағы ұнатқан қызына сөз салып, серігін 
табуға тырысады екен. Ал, қыздар болса 
ұнатқан серісіне көңілін сездіру үшін тәтті 
дәм дайындайды. Оны «Ұйқыашар» деп 
атайды. Серілер ұйқыашар әзірлеген 
қыздарға «Селтеткізер» салтын орындап, 
айна-тарақ, алқа-сырға, шашбау-шолпы 
секілді бұйымдарды сыйға тартады. 
Бұдан бөлек, наурызда ұзақ жасаған, 
көпті көрген, жасы келген қарияларға 
құнарлы тағам түрлерін араластырып, 
ұсақтап, шайнамай-ақ жеуге ыңғайлап  
«Белкөтерер» тағамы дайындалады. 

Тоқсан көремін деген жасым ба еді?
Быламық ішейін деген асым ба еді? – 

деп баяғы қариялар айтпақшы, бұл тағам 
әрі жұмсақ, әрі дәмді, нәрі мол қазы, 
сарымай, жент, қымыз, ақ ірімшік, бал 
тағы сол сияқты тағамдардан әзірленеді. 

Жастар жағы үлкендерден батасын алып, 
ризашылығына бөленіп жатады.  

 Міне, осылайша күн мен түннің 
теңелген шағында, ұлыстың ұлы 
күнінде әдемі салттарымыз бен әсем 
дәстүрлеріміз жаңғырып, әз-Наурыз 
жарасымды жақсылықпен, ерекше 
ықыласпен тойланады. 

Сонымен бірге бүгінгі күні халық 
арасында әлі күнге дейін желісін үзбей 
келе жатқан шілдехана, тұсаукесер, сүндет 
той, қыз ұзату секілді салт-дәстүрлеріміз 
де бар. Мәселен, нәрестенің дүниеге келу 
құрметіне орай шілдехана тойы жасалады. 
Бұл салтты елдің кей жерлерінде 
«шілделік» деп те атайды. «Шілде» сөзі 
парсының «чел немесе чиль, яғни қырық» 
сөзінен шыққан. Шілдехананың көне атауы 
«Шілде күзет» болған. Бұл туылғаннан 
кейінгі қырық күндік күзет, яғни анасы мен 
баласын жын-шайтандардан қырық күн 
бойы күзету деген мағына береді. Алайда, 
уақыт өте нәрестенің жарық дүние есігін 
ашуын той жасап атап өту дәстүрге 
айналған. Бұл тойда баланың бауы берік 
болсын деп үлкендер жағы ақ тілектерін 
арнап, бата береді. Мұнан соң, қырық 
күні толып, қырқынан шығарылып, шашы, 
тырнағы алынған сәбиді бесікке салады. 

Оған туған-туыстары жиналып, жасы 
үлкен, инабатты, жөн білетін, балалы-
шағалы болған бәйбішелер «Бесікке 
салу» рәсімін жасайды. Бесікті келін 
боп түскен қыздың жұрты әкеледі және 
екі жақ бір-біріне алғыс, құрмет ретінде 
білезіктерін тағып, киіттерін кигізеді. Бала 
бесіктен шығып, еңбектеп, енді қаз баса 
бастаған кезде «Тұсаукесер» рәсімі өтеді. 
Бұл өз аяғымен туған жер топырағын 
басып, айналасына көз тігіп, таң-тамаша 
болған балдырғанның алғашқы қадамына 
жасалатын маңызды рәсім. Мұны орындау 
көбінесе жүрісі жылдам, қимылы ширақ, 
іске епті, жақсы қасиеттерімен көпшілік 
көңілінен шығатын адамға бұйырады. Ол 
баланың аяғына ала жіп, қылдан ескен 
шыжым немесе ішек байлап, «Біреудің 
ала жібін аттама, бүлінгеннен бүлдіргі 
алма» деп тұсауын кеседі. 

Міне, осылайша шынашақтай ғана 
бүлдіршіннің жер бетіне алғашқы іздері 
түсіп, тәтті де қызыққа толы жаңа өмірін 
бастайды. «Тұсаукесер» осы баланың 
өмір сапарының сәтті болуы үшін 
жасалатын қазақ халқының ақ адал тілегі, 
ақжарма көңілі. 

н.АЛМАсҚЫЗЫ

Салт-дәстүрім – қазынам

сАЛТ-ДӘсТүРЛЕРІМІЗДІң КЕЙБІРІ хАЛЫҚ АРАсЫнДА КЕңІнЕн ТАРАЛЫп, АЛ БІРҚАТАРЫ ҰМЫТ 
ҚАЛЫп БАРАДЫ. ӘсІРЕсЕ, ҰЛЫсТЫң ҰЛЫ КүнІнДЕ оРЫнДАЛУЫ ТиІс БІРЕР жоРАЛғЫЛАРЫМЫЗДЫ 
жАсТАР жАғЫ БІЛЕ БЕРМЕЙДІ. КЕШЕгІ «АМАЛ» МЕРЕКЕсІ АясЫнДА осЫнДАЙ сАЛТ-ДӘсТүРЛЕРІМІЗ 
ҚАЙТА жАңғЫРЫп, БІРҚАТАРЫ өнЕРпАЗДАРДЫң ҚоЙЫЛЫМЫнА АРҚАУ БоЛДЫ. 


